
BOSHLАNG‘ICH TА’LIMDА XАLQАRO BАHOLАSH DАSTURLАRIDАGI PISA 
DАSTURINING VАZIFАLАRI VА IMKONIYATLАRI

Annotatsiya. Ushbu maqolada Prezident qaror va farmonlari asosida Xalqaro baholash dasturlari 
va ular doirasidagi tadqiqotlarga qisqacha tushuncha berilib, asosan PISA xalqaro baholash dasturining 
asosiy maqsadi, vazifalari va imkoniyatlari to‘g‘risida keng to‘xtalingan. Shuningdek, maqolada kelajakda 
Xalqaro baholash dasturlarida qatnashish natijasida mamlakatimizni yuksak imkoniyatlarga erishishi 
nazarda tutilgan. 

Tayanch so‘zlar: boshlang‘ich taʼlim, xalqaro baholash dasturi, assoциaциya, inspekциya, davlat, 
standart, o‘quvchi, taʼlim mazumuni, modernizaциyalash, davriylik.

Аннотaция. В этой статье представлен краткий обзор международных программ оценки и их 
исследований, основанных на указах и указах президента, и основное внимание уделяется основным 
целям, задачам и возможностям Международной программы оценки PISA. В статье также 
предусмотрено, что в будущем в результате участия в международных оценочных программах 
наша страна раскроет большой потенциал. 

Ключевые слова: начальное образование, международная программа оценки, ассоциaция, 
инспекция, государство, стандарт, студент, содержание образования, модернизaция, периодичность.

Annotation. This article provides a brief overview of international assessment programs and their 
research based on executive orders and executive orders, and focuses on the main goals, objectives and 
opportunities of the PISA International Assessment Program. The article also provides that in the future, 
as a result of participation in international assessment programs, our country will reveal great potential.

Key words: primary education, international assessment program, association, inspection, state, 
standard, student, educational content, modernization, frequency.

Mamlakatimiz innovaциon taraqqiyot yo‘lidan shiddat bilan rivojlanib borayotgan bir davrda kelajagimiz 
davomchilari bo‘lmish yoshlarni ijodiy g‘oyalarini va ijodkorligini har tomonlama qo‘llab-quvvatlash, 
ularning bilim, ko‘nima va malakalarini shakllantirish hamda milliy istiqlol g‘oyalarini o‘quvchilar ongiga 
singdirishda ilg‘or xorijiy tajribalar, xalqaro mezon va talablar asosida baholash tizimini takomillashtirish, 
shu yo‘lda xalqaro tajribalarni o‘rganish, mavjud tizimini qiyosiy tahlil qilish, tegishli yo‘nalishdagi xalqaro 
va xorijiy tashkilotlar, agentliklar, ilmiy-tadqiqot muassasalari bilan yaqindan hamkorlik qilish muhim 
ahamiyatga egadir.

Shu maqsadda O‘zbekiston Respublikasi Vazirlar Mahkamasining “Xalq ta’limi tizimida ta’lim sifatini 
baholash sohasidagi xalqaro tadqiqotlarni tashkil etish chora- tadbirlari to‘g‘risida “2018-yil 8-dekabrdagi 
997-sonli qarori bilan O‘zbekiston Respublikasi Vazirlar Mahkamasi huzuridagi Ta’lim sifatini nazorat qilish 
davlat inspeksiyasi huzurida Ta’lim sifatini baholash bo‘yicha xalqaro tadqiqotlarni amalga oshirish Milliy 

markazi tashkil etildi. Shu bilan birga ta’lim sifatini baholash bo‘yicha xalqaro tadqiqotlarda ishtirok etish 
vazifalari belgilandi.

PISA-15 yoshli o‘quvchilarning o‘qish, matematika va tabiiy yo‘nalishdagi fanlardan savodxonligi 
darajasini baholash.

TIMSS-4 va 8 sinf o‘quvchilarining tabiiy-ilmiy yo‘nalishdagi fanlardan savodxonligini baholash.
Shunday ekan, umumta’lim maktablarida o‘quvchilarning matematik, tabiiy-ilmiy fanlar va o‘qish 

savodxonligini oshirishda PISA testlaridan unumli foydalanish tavsiya etilmoqda. Tabiiy fanlar turkumiga 
kiruvchi geografiya fanini o‘qitishda ham xalqaro baholash tizimidan foydalanish o‘quvchilarni shu fanga 
bo‘lgan qiziqishlarini oshirishi, dunyo qarashini kengaytirishi, mantiqiy fikrlashni oshirishi, o‘rganilayotgan 
obektlarni tez farqlay olishda amaliy yordam beradi.

Rivojlanayotgan mamlakatlar kun tartibida taʼlim tizimi, uni isloh etish, rivojlantirish hamisha ustuvor 
vazifalardan biri bo‘lib turadi. Taʼlim bor joyda tarbiya bor bo‘lganidek, taʼlim sifatli bo‘lsa, mamlakat 
tayanchi–yoshlar har tomonlama bilimli, kuchli va tarbiyali bo‘lib voyaga yetadi. Shu o‘rinda taʼlim va 
o‘qitish sifatini baholashning xalqaro standartlarini o‘rganish, tajribada sinab ko‘rish, ularni amaliyotga tatbiq 
qilish orqali taʼlim muassasalari sifati va samaradorligini yanada oshirish zarur. Xalqaro baholash dasturlari 
va ular doirasidagi tadqiqotlar Iqtisodiy hamkorlik va taraqqiyot tashkiloti (OECD) Taʼlim sohasidagi 
yutuqlarni baholash xalqaro assoциaциyasi (IEA) tomonidan muayyan davriylik asosida dunyo mamlakatlari 
bilan hamkorlikda tashkil etiladi. 

Prezident Sh.Mirziyoevning joriy yil 6-noyabrda qabul qilingan “O‘zbekistonning yangi taraqqiyot 
davrida taʼlim-tarbiya va ilm-fan sohalarini rivojlantirish chora-tadbirlari to‘g‘risida”gi farmonida taʼlim-
tarbiya va ilm-fan sohalarini yanada rivojlantirishning asosiy yo‘nalishlari belgilab berilgan. Ushbu farmon 
loyihasi bo‘yicha joriy yilning 30-oktabr kuni Prezidentimiz raisligida o‘tkazilgan videoselektor yig‘ilishida 
maktab taʼlimi bo‘yicha ilg‘or davlatlar tajribasini, xususan, Finlyandiya taʼlim tizimining o‘ziga xos 
xususiyatlari, xalqaro baholash dasturlarida erishayotgan muvaffaqiyatlarini o‘rganish, taʼlim sifatini oshirish, 
maktablarda o‘quv yuklamasi, darslar sonini qayta ko‘rib chiqish, o‘quvchilarni faqatgina yodlashga emas, 
balki fikrlashga chorlaydigan metodika yaratish bo‘yicha aniq vazifalar belgilab berilgan. O‘zbekiston 
Respublikasi Vazirlar Mahkamasining 2018-yil 8-dekabrdagi «Xalq taʼlimi tizimida taʼlim sifatini baholash 
sohasidagi xalqaro tadqiqotlarni tashkil etish chora-tadbirlari to‘g‘risida»gi qarorida Vazirlar Mahkamasi 
huzuridagi Taʼlim sifatini nazorat qilish davlat inspekциyasi huzurida Taʼlim sifatini baholash bo‘yicha 
xalqaro tadqiqotlarni amalga oshirish milliy markazini tashkil etishga qaror qilinib, uning asosiy vazifalari va 
faoliyat yo‘nalishlari etib taʼlim tizimida o‘qish, matematika va tabiiy yo‘nalishdagi fanlardan savodxonlik 
darajasini rivojlantirishning innovaциon metodlarini ishlab chiqish va joriy etishga yo‘naltirilgan ilmiy 
izlanishlar olib borish; taʼlim sifatini baholash sohasida xalqaro aloqalarni o‘rnatish, xalqaro loyihalarni 
ishlab chiqish va amalga oshirish, xalqaro ilmiy anjumanlar va simpoziumlarni tashkil etish va o‘tkazishda 
ishtirok etish; umumiy o‘rta taʼlim muassasalarining xalqaro tadqiqotlarda muvaffaqiyatli ishtirok etishini 
taʼminlash; O‘zbekiston Respublikasining xalqaro baholash dasturlarida qayd etgan natijalarini boshqa 
davlatlar natijalari bilan qiyosiy taqqoslash belgilandi. Taʼlim inspekциyasi tomonidan Xalq taʼlimi vazirligi 
va boshqa tegishli vazirlik va idoralar bilan hamkorlikda xalqaro tadqiqotlarni joriy qilishga tayyorgarlik 
ko‘rish ishlari reja asosida tizimli ravishda olib borilgan. 

Taʼlim sifatini nazorat qilish davlat inspekциyasi bilan OECD hamda IEA tashkilotlari o‘rtasida 
imzolangan kelishuv hujjatlariga binoan O‘zbekiston Xalqaro o‘quvchilarni baholash PISA-2021 hamda 
O‘quvchilarning matnni o‘qib tushunish darajasini baholash xalqaro dasturi PIRLS-2021 da ishtirok etishga 
kirishilgan. Shuning bilan birga, TIMSS-2023 xalqaro dasturida qatnashishga kirishildi. 

Yuqorida ko‘rsatilgan xalqaro baholash dasturlardan PISA xalqaro baholash dasturiga kengroq 
to‘xtalamiz. PISA (The Programme for International Student Assessment – O‘quvchilarni Xalqaro Baholash 
Dasturi) o‘quvchilarni taʼlim sohasidagi yutuqlarini baholash bo‘yicha xalqaro dastur bo‘lib, undagi test 
jahon davlatlaridagi maktab o‘quvchilarining bilimi va ularni amaliyotda qo‘llay olish mahoratini baholaydi. 
Dasturning asosiy maqsadi – 15 yoshli o‘quvchilar taʼlim dargohida olayotan bilim va tajribalarini ijtimoiy 
ko‘nikmalarda va inson faoliyatida uchraydigan turli xil hayotiy vazifalarni yechishda qanchalik foydalana 
olish qobiliyatini baholashdir. Ushbu sinov har uch yilda bir marotaba o‘tkaziladi. Testda faqat 15 yoshdagi 
o‘smirlar ishtirok etadi. Maktabdagi taʼlim sifatini monitoring qilishga qaratilgan PISA dasturi asosiy uch 

yo‘nalishda: o‘qish, matematika va ijtimoiy fanlar savodxonligi bo‘yicha olib boriladi. Birgina 2015 yilning 
o‘zida 70 dan ortiq davlatlar PISA xalqaro dasturi sinovida ishtirok etgan. Umuman olganda, PISA dasturi 
davlatlarning taʼlim sohasidagi siyosatiga sezilarli darajada taʼsir o‘tkazadi. Har bir davlat o‘tkazilgan 
tadqiqot natijalari asosida o‘zining taʼlim sohasidagi kuchli va kuchsiz tomonlarini xolisona aniqlab, boshqa 
davlatlarga nisbatan mavqeini ko‘radi hamda taʼlim muassasalarida o‘quv jarayonini takomillashtirishda o‘z 
yo‘nalishlarini va strategiyasini belgilab oladi.[6; 4-b.]

PISA baholash dasturining vazifasi unda ishtirok etuvchi davlatlarning taʼlimga masʼul vazirlik va 
idoralarining oldida turgan quyidagi savollarga javob topishida yetarli maʼlumotlar bilan taʼminlashdan 
iboratdir:

• o‘quvchilar majburiy taʼlim so‘ngida demokratik jamiyatda faol fuqarolik rolini olishga yetarli 
tayyorlanganmi?

• o‘quvchilar o‘z g‘oya va tasavvurlarini tahlil qilish, asoslash va shular asosida muloqot qila olish 
ko‘nikmasiga egami?

• o‘quvchilar hozirgi mehnat bozori talablari asosida maktabda taʼlim olayaptimi?
• o‘quvchilar «butun hayot davomida o‘qish» talablariga javob beradimi?[3; 9-b.].
PISA baholash dasturi maktab taʼlimini tahlil qilish bilan birga, taʼlimning boshqa bosqichlari uchun 

ham zaruriy maʼlumotlar olish imkoniyatini beradi. Uzluksiz taʼlim tizimida esa bu kabi maʼlumotlar katta 
ahamiyatga ega. 2000 yilda 32 davlatdan jami 250000 o‘quvchi mazkur dasturda ishtirok etishdi[3; 10-b.]. 

Siyosiy jihatdan PISA baholash dasturi xalqaro doirada PISA Governing Board (PGB) tomonidan 
boshqariladi. PISA baholash dasturi 1997 yilda Iqtisodiy Hamkorlik va Taraqqiyot Tashkiloti (IHTT) 
tashabbusi bilan amaliyotga joriy etildi va 2000 yildan buyon joriy etila boshlandi va har uch yilda bir 
marotaba o‘tkaziladi, yaʼni bunda 2000 yilda o‘qish fani bo‘yicha o‘tkazilgan bo‘lsa, 2003 yilda matematika 
fani bo‘yicha o‘tkazilgan va 2006 yilda esa tabiiy fanlar yo‘nalishi bo‘yicha o‘tkazilgan. Shuningdek, 2009 
yilda o‘qish fani bo‘yicha o‘tkazilgan bo‘lsa, 2012 yilda matematika fani bo‘yicha o‘tkazilgan va 2015 yilda 
esa tabiiy fanlar yo‘nalishi bo‘yicha o‘tkazilgan. Bu davriylik yana qaytalanib, 2018 yilda o‘qish fani bo‘yicha 
o‘tkazilgan bo‘lsa, bu yil yaʼni 2021 yilda esa 8-davriylik matematika fani bo‘yicha o‘tkaziladi. [5; 9-b]. 

PISA baholash dasturida 2018 yilda 78 ta davlat (iqtisodiyot) qatnashgan bo‘lsa, 2021 yilda 88 ta 
davlatlar (iqtisodiyotlar) ishtirok etishi rejalashtirilgan. Bu esa o‘z navbatida, PISA baholash dasturining 
taʼlimni modernizaциyalashdagi o‘rni va qamrovi ortib borayotganidan dalolat beradi. 

Ishtirok etmoqchi bo‘lgan 88 ta davlatdan 83 tasida kompьyuterga asoslangan baholash dasturlari 
o‘tkaziladi. 

O‘zbekistonning PISA baholash dasturida ilk bor ishtirok etayotganligi o‘z navbatida maktab 
o‘qituvchilari va o‘quvchilariga mazkur dasturning mazmun-mohiyati, nazorat-sinov instrumentlari haqida 
tizimli malaka oshirish zaruriyatini tug‘diradi va bu dasturda yuqori natijalar bilan ishtirok etishda muhim omil 
hisoblanadi. PISA xalqaro baholash dasturini tashkil etishda pedagogika yo‘nalishlari bitiruvchi talabalarni 
umumiy o‘rta taʼlim muassasalariga ishga kelishda baholash dasturiga tayyor holda kelishlarini taʼminlash 
muhim ahamiyatga ega. Shuningdek, PISA xalqaro baholash dasturi yo‘nalishidagi fanlar o‘qituvchilari 
uchun ilg‘or xorijiy davlatlar tajribasini joriy etish bo‘yicha qisqa muddatli malaka oshirish kurslarini tashkil 
etish maqsadga muvofiqdir. O‘z navbatida, PISA xalqaro baholash dasturi tizimli ravishda ilmiy-dastur 
ishlari o‘tkazishni taqozo etadi va mazkur dastur ishlari taʼlim tizimini yo‘nalishini belgilashda muhim 
ahamiyatga ega.

Xalqaro baholash dasturlarida ishtirok etish O‘zbekistonga quyidagi imkoniyatlarni beradi:
• dasturlarda olingan natijalar mamlakatdagi taʼlim sifati va uning xalqaro standartlarni hisobga olgan 

holda egallangan o‘rni to‘g‘risida xulosalar chiqarish imkonini beradi;
• milliy taʼlim tizimini isloh qilish, taʼlim mazumunini, pedagog kadrlar tayyorlash va ularning 

malakasini oshirish dasturlarini takomillashtirish hamda mutaxassislar tomonidan darsliklarning yangi 
avlodini yaratishda qo‘llaniladi;

• xalqaro dasturlar taʼlim sohasidagi milliy dasturlarni sifatli o‘tkazishga ijobiy taʼsir ko‘rsatadi;
• O‘zbekistonda turli tashkilotlarning yetakchi mutaxassislarini jalb qilgan holda xalqaro dasturlarda 

ishtirok etish orqali mahalliy mutaxassislarimizda monitoring dasturlarini o‘tkazish madaniyati rivojlanadi, 
taʼlim sifatini baholashning xalqaro standartlarga moslushuviga olib keladi

• milliy taʼlim sifatini baholashdagi nazorat materiallarini xalqaro dasturlarda qo‘llaniladigan nazorat 
materiallari sifati darajasida ishlab chiqarish imkonini beradi.

O‘tkaziladigan xalqaro tadqiqotlar natijalariga asoslangan holda o‘qish, matematika va tabiiy 
yo‘nalishdagi fanlardan davlat ta’lim standartlari, o‘quv dasturlari hamda o‘quv adabiyotlari mazmuniga 
o‘zgartirish va qo‘shimchalar kiritishni yo‘lga qo‘yish va PISA baholash dasturi yo‘nalishidagi savollarni 
o‘zida mujassam etgan o‘quv dasturlari asosida qo‘shimcha metodik qo‘llanma va adabiyotlar yaratishi lozim.

Xulosa qilib shuni aytish mumkinki, O‘zbekiston TIMSS va boshqa xalqaro tadqiqotlarda qatnashish 
orqali rivojlangan mamlakatlar tajribalarini O‘zbekiston taʼlim tizimida qo‘llash, o‘z natijalarini boshqa 
davlatlar natijalari bilan qiyosiy taqqoslash hamda taʼlim tizimida turli taʼlim texnologiyalari, o‘qitish va 
taʼlim-tarbiyaning yangi metodlarini joriy qilish imkoniyatlariga ega bo‘ladi.

